
(大正26，107c25～111b25)                
※明菩薩行諸善道
是菩薩如是行諸善道。
壹、舉頌：總說十善業道、十不善道，總相、別相，又各有二種果報
　  於善、不善道，總相及別相；各各分別知，有二種果報。
一、明十善業道總、別相之果報

十善業道 ──
(一)十善業道總相果報

「總相果報」者：若生天上，若生人(108a)中。
(二)十善業道別相果報
「別相果報」者：

1.離殺生善行有二種果報：一者、長壽，二者、少病。

2.離劫盜善行有二種果報：一者、大富，二者、獨有財物。

3.離邪婬善行有二種果報：一者、妻婦貞良，二者、不為外人所壞。

4.離妄語善行有二種果報：一者、不為人所謗毀，二者、不為人所欺誑。

5.離兩舌善行有二種果報：一者、得好眷屬，二者、不為人所壞。

6.離惡口善行有二種果報：一者、得聞隨意所樂音聲，二者、無有鬥諍。

7.離散亂語善行有二種果報：一者、人信受其語，二者、所言決定。

8.離貪取善行有二種果報：一者、知足，二者、少欲。

9.離瞋惱善行有二種果報：一者、在所生處常求他好事，二者、不喜惱害眾生。

10.正見善行有二種果報：一者、離諂曲，二者、所見清淨。

二、明十不善業道總、別相之果報

十不善道亦如是，
(一)十不善業道總相果報

「總相果報」者：上行墮地獄，中行墮畜生，下
行墮餓鬼。
(二)十不善業道別相果報
「別相果報」者：

1.殺生不善行有二種果報：一者、短命，二者、多病。

2.劫盜不善行有二種果報：一者、貧窮，二者、失
財。

3.邪婬不善行有二種果報：一者、得醜惡妻婦，又不貞良，二者、為他所壞。

4.妄語不善行有二種果報：一者、人所謗毀，二者、為人欺誑。

5.兩舌不善行有二種果報：一者、得惡眷屬，二者、眷屬可壞。

6.惡口不善行有二種果報：一者、耳聞惡聲，二者、常有鬥諍。

7.散亂語不善行有二種果報：一者、語不信受，二者、言無本末。

8.貪取不善行有二種果報：一者、心不知足，二者、多欲無厭。

9.瞋惱不善行有二種果報：一者、惡性，二者、喜惱眾生。

10.邪見不善(108b)行有二種果報：一者、其心諂曲，二者、墮在邪見。
貳、菩薩行十善業道慈悲轉勝
一、菩薩愛、樂於十善業道乃至命終，終不棄捨
知已愛樂法，於法心不動； 於諸眾生中，慈悲心轉勝。
「愛法」者：但愛於法，更無勝事。此中法者，先說十善業道。

「樂法」者：但樂於法，更無餘事。

「於法心不動」者：乃至失命，終不捨法。

◎菩薩行如是法，於眾生中慈悲轉勝。
◎初地中雖有慈悲，不及此地，以通達罪福業因緣故，眾生可愍，皆屬於業，不得自在，則無瞋恨憎恚之心。
二、菩薩通達罪福業因緣，後應說正見令眾生入真道
如是行者慈悲轉勝。作是念：

　   咄哉諸眾生，深墮於邪見；我應說正見，令得入正道。
◎菩薩通達罪、福業因緣，於諸眾生深行慈悲。
◎作是念：「眾生可愍，不知諸法實相故，多行妄想，生諸邪見；因邪見故，起諸煩惱；因煩惱故，而起諸業；起業因緣故，輪轉生死。我先發心求阿耨多羅三藐三菩提，為度眾生故，當說正見。是諸眾生，是我應度，今當為說正見，令入真道，使得度脫。」
三、菩薩了知眾生之種種煩惱
如是念已，知諸眾生有種種煩惱，所謂：

　 觀所起煩惱，及諸煩惱垢；種種黑惡業，受種種苦惱。
　 愍念諸眾生，多有所闕少；種種觀察已，是皆如我有。
　 即時以悲心，方便發大願；云何令眾生，得滅是諸苦。
(一)明惑
1.釋「煩惱、煩惱垢」
(1)使所攝名煩惱，纏所攝名垢
「煩惱、煩惱垢」者：使
所攝名為煩惱，纏
所攝名為垢。

A.使所攝煩惱
「使所攝煩惱」者：貪、瞋、慢
、無明、身見、邊見、(108c)見取、戒取、邪見、
疑；是十根本，隨三界見諦、思惟所斷分別故，名九十八使
。

B.非使所攝
「非使所攝」者：不信、無慚、無愧、諂曲、戲、侮
、堅、執、懈怠、退沒
、
睡眠、佷
、戾
、慳、嫉、憍、不忍
食、不知足
。亦以三界見諦、思惟所斷分別故，有一百九十六纏垢
。

(2)煩惱在深心，垢在淺心
有人言：煩惱在深心，垢在淺心。
(3)諸障蓋名纏垢，餘名煩惱
有人言：諸障蓋名為纏垢，餘皆名煩惱。

(二)明業

◎釋「黑惡業」
「黑惡業」者 ：即是七
不善業道及貪取、瞋惱、邪見相應思，能生苦報。

(三)明苦
◎釋「種種苦惱」
「種種苦惱」者：身中種種惡事名為苦，心中種種惡事名為惱。
又今世苦名為苦，後墮惡道名為惱。

(四)明「多有所少」
「多有所少」者：或諸根支體、或資生所須、或信戒等諸功德不具故名為少。

(五)小結
餘句易解，如偈中所說，不復須釋。
四、明眾生墮於二乘，菩薩令住於大乘
如是思惟已，
眾生甚可愍，墮在於二乘；我當為發願，令住於大乘。

是事如此
，《十地經》中金剛藏菩薩自說：「是菩薩離十不善業道，亦令眾生住十善業道。為眾生深求 ── 勝心、好心、樂心、憐愍心、慈悲心、利益心、守護心、我所有心
、大師心
、攝取心、受取心。」
作是念：

◎此諸眾生，甚可憐愍，墮種種邪意、邪見，行邪險道；我今應令住在真實正見道中。

◎是諸眾生，種類不同，互相諍競。常懷忿恚，瞋惱熾盛；然我當令住無上大慈。

◎是諸
眾生，無有厭足，貪求他利，邪命自活；我當令住清淨身、口、意業。

◎是諸眾生，在貪欲、瞋恚、愚癡因緣中，常起種種煩惱結使，而不方便求欲自出；我當滅其諸苦惱事，令住無苦惱處。

◎是諸眾生，為無明所翳，入黑闇稠林
，不能自出。離智慧明，入在諸見險惡道中；我(109a)應救之，使得無礙智慧之眼；以是慧眼不隨他人，於一切法知如實相。

◎是諸眾生，墮在生死長流，欲墮地獄、畜生、餓鬼、阿修羅坑，入邪曲網中。種種煩惱惡草所覆，無有導師，不生出
心。道言非道，非道言道。魔民怨賊常共隨逐，無有善師。隨順魔意，遠離佛法；如是眾生，我應令度此諸生死險惡道，得住無畏、無衰一切智慧城。

◎是諸眾生，為欲流、有流、見流、無明流
所漂
，種種罪業濤
波所覆。沒在愛河隨生死波浪，為洄
澓
所轉不能自出，為欲覺、瞋覺、惱覺
鹹水淹爛，為身見羅剎之所執持。入五欲深林為喜染所著吹，在我慢陸地，甚可憐愍，無洲無救。於六入空聚落，不能動發，無善度者；如是眾生，我今應以大悲牢堅智慧之船，載至諸安隱、無怖畏一切智洲。

◎是諸眾生，多苦可愍，閉在生死憂悲苦惱牢獄。多懷貪恚、愛憎，墮四顛倒，為四大毒蛇所害，為五陰怨家所殘，喜染詐賊所陷，在六入空聚受無量苦惱；
我應破其生死牢獄，令得自在無礙涅槃，安隱快樂。

◎是諸眾生，甚可憐愍，狹劣
小心，樂於少利，縮沒無有一切智心。設求出者，則樂聲聞、辟支佛乘；我應令得大心，使樂佛廣大之法。

五、明菩薩具足十善道戒，深入離垢地
菩薩如是行，則得持戒力，善知起善業，使令得增長，
　 是則為佛子，深入離垢地。

「持戒力」者：一心清淨，具足十善道戒，則得修集福德力。

「能起善業」者：善知自生增(109b)長善道，亦令他眾生深入者，所行轉遠，盡其邊底。

「佛子」者：能隨法行，名為佛子。
於初地始生，至二地增長。

參、明至離垢地邊際之菩薩，得見百種千種佛
是菩薩應如是勤行精進，
一、菩薩至離垢地邊際時，可見百千種佛
菩薩若得至，離垢地邊際；爾時則得見，百種千種佛。
◎初地能見現在佛

初地中已說：「般舟三昧見現在佛，助三昧法。」所謂以三十二相、八十種好、四十不共法念佛，於一切法無所貪著；亦說利益三昧，能成就果報勢力。

※釋疑：如初地能見諸佛，為何二地邊乃說見佛
問曰：若菩薩於初地中，已到其邊，能見諸佛；初入第二地，即應見諸佛，云何言「乃至第二地邊，乃見諸佛？」若爾者，入第二地初、中，應失此三昧，至後乃得。

答曰：初入第二地中，亦見諸佛，亦不退失是三昧。汝不能善解偈義故，作此難。第二地初、中，但見百種佛，乃至其邊，得見百種、千種佛。見諸佛已，心大歡喜，欲得佛法故，勤行精進。
二、於四事供養，從佛處受十業道，百千萬劫不失
(一)明以四事供養，能於佛所受十業道
　     即能以四事，供養於諸佛；能於諸佛所，復受十業
道。
「四事」者：衣服、飲食、臥具、醫藥。餘義則可知。

(二)明從佛處受善道，百千萬劫不毀、不失
　     作如是行已，從佛受善道；至百千萬劫，不毀亦不失。
「不毀」者：不令戒羸
弱，或以清淨事名不毀；都不復行名為失
。

肆、明二地菩薩尸羅之相

一、總說
是菩薩如是過初地，入
第二地已，
如說：

　     善
離慳貪垢，樂行清淨捨；善離慳貪垢，深愛清淨戒。
「清淨」名但以善心行捨，不雜諸煩惱。

「深愛」(109c)名堅住其中，究竟不捨。

◎此地中「慳貪垢」、破戒垢
無有遺餘，是故此地名為離垢。
◎菩薩如是無慳貪、破戒心，於四攝法中愛語偏利，六波羅蜜中戒度偏利。

⊙「利」名多行，勢力轉深。

二、釋尸羅之分、生、力、淨、差別
問曰：若第二地中，尸羅波羅蜜已得勢力，今此地中，應解說尸羅波羅蜜分、生、力、淨、差別。

答曰：
略說尸羅度，有六十五分；生、力、淨、差別，處處論中說。
(一)六十五種戒分
尸羅波羅蜜無量無邊，但略說有六十五分，餘戒生、戒力、戒淨、戒差別，論中先後，處處說相。如《寶頂經》中〈和合佛法品〉
中，無盡意菩薩於佛前，說六十五種尸羅波羅蜜分：「尸羅名 ──
1.不惱一切眾生。                         2.於他物中，無劫盜想。
3.不著外色。                             4.不誑眾生。
5.眷屬具足故，不兩舌。                   6.多忍惡言故，無有惡口。
7.常思惟籌量
利益語故，無散亂語。
8.喜人樂故，心無貪取。
9.忍諸苦故，無有瞋惱。
10.不稱譽餘
師故，名為正見。
11.信淨心故，信佛。
12.知法真實故，信法。
13.樂尊重、恭敬賢聖眾故，信僧。
14.念佛以五體投地供養禮敬。
15.乃至小戒，深心怖畏故，戒不羸弱。      16.不依餘乘故，不毀戒。
17.離邪行故，戒不缺損。
18.不起惡煩惱故，名不雜戒。
19.畢竟常樂增長善法故，名不濁戒。
20.隨意行故，名自在戒。
21.不為智者所呵故，名為聖所讚戒。
22.常在念安慧故，名為易行戒。
23.一切無過故，名不可呵戒。
24.守護諸根故，名為善護戒。
25.諸佛所念故，名為名聞戒。
26.如法物中知量取故，名為少欲戒。
27.斷慳貪故，名知足戒。
28.身心遠(110a)離故，名遠離戒。
29.離眾鬧語故，名阿蘭若戒。              30.不視他面望有所得故，名為具足
聖種戒。
31.屬善根故，名細行頭陀戒。
32.生人天中故，名隨說行戒。

33.救一切眾生故，名為慈戒。              34.忍一切苦故，名為悲戒。
35.心不退沒故，名為喜戒。                36.離憎愛故，名為捨戒。
37.降伏心故，名為自見過戒。              38.護彼心故，名為不錯戒。
39.善護戒故，名為善攝戒。                40.成熟眾生故，名為布施戒。
41.無所願故，名忍辱戒。                  42.不懈退故，名精進戒。
43.集助禪法故，名為禪戒。                44.多聞善根無厭足故，名為智慧戒。
45.從多聞得智慧故，名為求多聞戒。        46.集助七覺法故，名親近善知識戒。
47.捨邪道故，名離惡知識戒。              48.觀無常故，名不貪身戒。
49.勤集善根故，名不信命戒。              50.深心清淨故，名不悔戒。
51.行清淨故，名不假偽戒。                52.深心無垢故，名無熱戒。
53.善起業故，名無憂戒。                  54.不自高故，名無慢戒。
55.離染欲故，名不戲調戒。                56.心質直故，名不
自高戒。
57.心調和故，名有羞戒。                  58.惡心不發故，名調善戒。
59.滅諸煩惱故，名為寂滅戒。              60.如說行故，名為隨所教戒。
61.行四攝法故，名教化眾生戒。
           62.不失自法故，名為護法戒。

63.本來清淨故，名一切願滿戒。            64.迴向無上道故，名至佛法戒。
65.等心一切眾生故，名得佛三昧戒。
大德舍利弗！是六十五分，諸菩薩清淨戒，則為無盡。」

(二)明「戒生」
1.總說
「生戒」者，處處說。
略說，有八種生戒：四從身生，四從口生。

◎「從身生」者：離奪命、離惱苦
眾生、離劫盜、離邪婬。
◎「從口生」者：離妄語、兩舌、惡口、散亂語。是名八。
2.別釋

(1)明欲界所繫有九十六
是八種戒，從受生，是受法。(110b)若以身、若以口、若以心受，和合為二十四；教他受亦二十四，隨喜受亦二十四，修習行時亦二十四 ── 合九十六；皆是欲界繫。從是晝夜生。何以故？初受心已滅，是第二心晝夜常生。用福德亦如是。所以者何？
初布施心滅已，從第二心後，用時當
生，是名善身業。
有十善業道所攝、有不攝
，欲界所繫如是。

(2)明色界所繫有二十四
色界繫有二種：一、從身生，二、
從口生。

◎「從身生」者：離十不善道所不攝罪。

◎「從口生」者：離散亂語。

是戒以身受、口受、心受。二〔生〕〔乘〕三〔受〕為六，教他亦六，隨喜亦六，習行時亦六。四〔乘〕六〔為〕二十四。
(3)欲界繫、色界繫共有百二十

先說〔欲界繫〕九十六，〔色界繫（24）＋欲界繫（96）〕合為百二十。
如是從行生戒，復有證道時生戒，退道時生戒，初生時生戒。以事廣故，今但略說。

(三)明「戒力」
「戒力」者：隨波羅蜜增長，戒轉得力。隨所得地，戒亦堅固得力。

(四)明「戒淨」
「戒淨」者：不毀壞缺減等，如先說。

復次！戒淨、不淨相，七
梵行法中說。如《經》
說： 
「以七種婬欲，名戒不淨。
一者、雖斷婬欲，而以
染心受女人洗浴按摩。
二、以染心聞女人香，共語戲笑。
三、以染心目共相視。
四、雖有障礙，以染心聞女人音聲。
五、先共女人語笑，後雖相離，憶念不捨。
六、自限爾所時斷婬欲，然後當作。
七、期生天上受天女樂，及後身富樂。
是故斷婬欲是名不淨。離此七事名戒清淨。」
(五)釋「戒差別」
「戒差別」者：

1.明二種
有二種：一、有漏，二、無漏。

2.明三種
三種：欲界繫、色界繫、不繫。

3.明四種
四種：◎正命所攝二種 ── 正語、正業。
◎正命所不攝亦二種 ── 正語、正業。

4.明五種
五種：凡夫戒、菩薩戒、聲聞戒、辟支佛戒、無上佛戒。

5.明六種
六種：〔1〕欲界正命所攝身口，(110c)一。

〔2〕正命所不攝，二。

〔3〕色界繫正命所攝身口業，三。

〔4〕正命所不攝，四。
〔5〕無漏正命所攝身口，五。

〔6〕正命所不攝，六。

6.明七種
七種：七善業道。

7.明八種
八種：如先說 ── 身四種，口四種〔八種生戒〕。

8.明九種
九種：七欲界繫，七善業道二種。如先說。

9.明十種
十種：道戒三種，對治戒三種，但戒三種 ── 是九種無漏戒、有漏戒為十。

10.結

如是等種種分別差別。

伍、別釋尸羅
一、修習、親近、樂行亦名為尸羅
問曰：聲聞乘中說身業、口業名為尸羅，此二善業名好，二不善業名惡。是善身、口業名尸羅，此論中即以此為尸羅，為更有尸羅？

答曰：不但身口業，名之為尸羅；修親近樂行，亦名為尸羅。
此三事一義，所謂：修習、親近、樂行。

二、最勝修習之尸羅

問曰：若以修習、親近、樂行名為尸羅者，一切法皆應名尸羅。何以故？常修習、親近、樂行故。汝今應說最勝修習尸羅。

答曰：若無我我所，遠離諸戲論；一切無所得，是名上尸羅。
(一)無所得為上尸羅
若不知內、外法實相，即因尸羅生憍慢、貪著故
，開諸罪門。是故，若於內法不見有我，於外法中不得我所，知內外法畢竟空無所得，亦於畢竟空不取相戲論，是名最勝尸羅。何以故？
如是尸羅中，尚無心錯，何況身口！是故，諸佛菩薩第一能行尸羅者，於一切法無所得，名為上尸羅。
A.舉《迦葉經》說明
如《迦葉經》
中
說： 
「佛告迦葉！尸羅名：

◎無我、無非我，無作、無所作、無作者，無行、無不行，無名、無色，無相、無無相，非善、非非善，非寂滅、非非寂滅，非取、非捨。
◎無眾生、無眾生因緣，無身、(111a)無口、無心。
◎無世間、無世間法，不依世間。
◎不以尸羅自高，不以尸羅下人，不以尸羅起增上慢，不以尸羅分別此彼。
迦葉！是名諸賢聖尸羅，離於三界，無漏、無繫。」
B.舉《無盡意菩薩》〈尸羅品〉說明
如《無盡意菩薩》〈尸羅品〉
中，語舍利弗：「

◎尸羅名：不分別是眾生，不說是我，不說是壽者、命者，不說是人，不說是養育者；不說是色陰，受、想、行、識陰；不說是地種，水、火、風種。

◎尸羅名：不分別是眼相、不分別是色相，不分別是耳相、聲相，鼻相、香相，舌相、味相，身相、觸相，意相、法相。

◎尸羅名：不分別是身、是口、是心。

◎尸羅名：攝心故，是一心相。選擇諸法故，是慧相。

◎尸羅名：到空、至無相際，不雜三界。無作、無起、無生忍。

◎尸羅名：不從先際來，不至後際，亦不住中際。

◎尸羅名：不住心意識，不與念和合。

◎尸羅名：不依欲界、不依色界、不依無色界。

◎尸羅名：離貪塵、除瞋垢、滅無明闇。非常、非斷，不違眾緣生相。

◎尸羅名：離我心、捨我所心，不住身見。

◎尸羅名：不貪著名相，不與名色和合。

◎尸羅名：不為結使所使，不為諸纏所覆，不住障礙疑悔中。

◎尸羅名：貪不善根所不住、過瞋不善根、斷癡
不善根。

◎尸羅名：無急、無熱
、猗
、心快樂。

◎尸羅名：不斷諸佛種故不破法身，不分別法性故不斷法種，無為相故不斷僧種。

舍利弗！是名諸菩薩最勝無上尸羅。」
(二)諸佛尸羅不可盡 

如是尸羅則不可盡，唯除諸佛，尸羅皆有盡也，所謂：

　     從凡夫尸羅，後至辟支佛，是皆有盡相，菩薩則無盡。
(111b)從凡夫來所有尸羅，雖久受果報，終歸於盡。諸阿羅漢、辟支佛所有尸羅，皆亦有盡。菩薩尸羅，無我、無我所，離一切所得，滅諸戲論，是故無盡。如《無盡意菩薩》〈尸羅品〉
中說：「

◎諸凡夫：尸羅隨生處盡故，尸羅則盡。
◎外道：五通退轉時盡故，尸羅則盡。
◎人：以十善業道盡故，尸羅則盡。
◎欲界諸天：福德盡故，尸羅則盡。
◎色界諸天：四禪、四無量盡故，尸羅則盡。
◎無色界諸天：隨定生處盡故，尸羅則盡。
◎諸學、無學人：入涅槃盡故，尸羅則盡。
◎諸辟支佛：無大悲故，尸羅則盡。
※大德舍利弗！但諸菩薩尸羅無有盡。何以故？
從菩薩尸羅出諸尸羅差別，因無盡故，果亦無盡。菩薩尸羅無盡故，如來尸羅亦無盡。是故，諸大人尸羅名為無盡。」

(三)明尸羅體與尸羅分
問曰：汝解麤尸羅時，說六十五種尸羅；聲聞中有八種尸羅：四種從身生，四種從口生。如是事者，何得不相違？

答曰：不相違也。何以故？

　       雖非尸羅體，益故名為分；八種身口業，即是尸羅體。
雖六十五種分非尸羅體，而利益身、口八種麤尸羅故，名尸羅分。
◎凡能有所利益，皆名為分。如象、馬、扇、蓋名為王分。
◎是故，禪定、智慧等，雖非尸羅體，以利益尸羅故，亦名尸羅分。
[附錄1]
《十住毘婆沙論》卷16〈護戒品第31〉(大正26，109c12-110a25 )：

	《十住毘婆沙論》
卷16

	《大方等大集經》
卷27

	《阿差末菩薩經》
卷2

	《最勝問菩薩十住除
垢斷結經》卷2


	1.不惱一切眾生。
	1.於諸眾生不起惱害。
	1.菩薩行仁，不懷害心加于眾生，身亦不殺
。
	1.上位菩薩心恒慈仁
。不懷傷害加于眾生。身自不殺，不教他殺。見有殺者，勸使修善。

	2.於他物中無劫盜想
。
	2.於他財物不生竊盜。
	2.不取人物。
	2.不盜人物如毫釐許
，設有犯者，教令改悔。

	3.不著外色。
	3.於他婦女中不生邪視。
	3.不犯他妻。
	3.又常專心，不犯淫泆，若見犯者，使修淨行。

	4.不誑眾生。
	4.於諸眾生無有欺誑。

	4.若見菩薩，及向眾生
，常行至誠。
	4.常行至誠。

	5.眷屬具足故，不兩
舌。

	5.初不兩舌，於自眷屬知止足故。
	5.未曾兩舌，有諍訟者，常和解之。
	5.初不兩舌，離別彼此，有諍訟者，和解令散。忠言諫喻
，普令行善。

	6.多忍惡言故，無有惡口。
	6.無有惡口，忍麤穬故。
	6.終無罵詈，不為惡口
，所以者何？常有慚恥。 
	6.終不罵詈，使人恚怒。見瞋恚者，念行忍辱。不為惡口，有慚愧心。

	7.常思惟籌量利益語故，無散亂語。
	7.無有綺語，常善說故。
	7.所言護舌，不妄說事。
	7.所言護口，不妄言說。

	8.喜人樂故，心無貪取。
	8.於他樂事，不貪嫉故。
	8.於一切人，不念嫉妒。
	8.於一切人思惟平等
，不念憎嫉，除其憍慢。

	9.忍諸苦故，無有瞋惱。
	9.初無瞋恚，忍惡言故
。
	9.不興恚心向于眾生，
所以者何？由此能忍
，後世端正。
	9.不生恚想，向于眾生。每自剋責，願欲上及。今不行忍，後致醜陋。

	10.不稱譽餘師故，名為正見。
	10.正見不邪，賤餘道故。
	10.常正其心，不事餘學。
	10 .常正其心，不輕後學。

	11.信淨心故，信佛。
	11.深信於佛，心不濁故。
	11.恒抱悅心，在於佛道。所以者何？其心清淨，無有塵垢。 
	11.懷抱悅心，在道法者。其心清淨，無有塵勞。

	12.知法真實故，信法。
	12.信順於法，善觀法故。
	12.愛樂佛法，所以然者，解無異法，能出
上者。至心在道，用
慈仁故。
	12.愛樂深妙無比之法。四無所畏降伏外學。使修淨業，能出其上。至心在道，遵奉慈仁。

	13.樂尊重恭敬賢聖眾故，信僧。
	13.信敬於僧，尊重聖眾故。
	13.若見沙門梵志，輒以五體而自歸禮。何謂為五？兩手兩膝及其頭腦稽首足下。所以者何？因得佛道，一切歸故。
	13.若見沙門、異學梵志，便能師事，務令得所。所以然者，由成佛道，成一切智。

	14.念佛，以五體投地，供養禮敬。
	14.五體投地，志念佛故。
	1. 
	1. 

	
	15.五體投地，思惟法故。
	
	

	
	16.五體投地，宗敬僧故。
	
	

	15.乃至小戒，深心怖畏故，戒不羸弱。
	17.堅持禁戒一切無犯
，乃至小禁不放捨故。
	14.心常柔軟，見人犯非，慎己不為。
	14.心常柔軟，不行卒暴
。若見他非，護己不為。

	16.不依餘乘故，不毀戒。
	18.持不缺戒，不依餘乘故。
	15.所不缺戒。無有聲聞、緣覺心故。
	15.初不漏失，有非法行。亦無聲聞、緣覺之心。

	17.離邪行故，戒不缺損。
	1. 
	2. 
	2. 

	
	19.持不穿戒，離惡處生故。
	16.於諸犯戒，而無所犯。所以者何？後世不欲生在於魚獵、愚闇家故。
	16.於諸所犯，不見所
犯。所生之處，亦不
愚闇。

	
	
	17.常修精進而不懈怠
。所以者何？不與邪惡共從事故。
	17.常行精勤，不為懈怠。不與邪部而共周接
；設見弊惡無返復者，不與從事言談密款
。

	
	
	18.戒禁完具，未曾闕漏。
	18.奉戒完具，未曾缺漏。

	
	
	19.親近智德、解深法者，不違遠故。
	19.近智慧人、解深法者，亦不違遠有疲厭意。

	18.不起惡煩惱故，名不雜戒。
	20.持不荒戒，不雜諸結故。
	25.其戒純淑
，不雜眾惡。
	28.其心純熟，眾惡已除。

	19.畢竟常樂，增長善法故，名不濁戒。
	21.持不污戒，專長白法故。
	22.其護戒禁，清徹至真，本心快故。
	22.掌護法律，清淨無瑕。所行堅固，本心決了。

	20.隨意行故，名自在戒。
	22.持甚深戒，隨意迴向得自在故。
	
	

	21.不為智者所呵故，
名為聖所讚戒。
	23.持讚歎戒，智者不呵故。
	21.順戒如法，一切眾生皆歌嘆故。
	21.慎守其法，如所應行，一切眾生歌歎其德。

	22.常在念安慧故，名為易行戒。
	24.持純善戒，正念知故。
	20.篤信禁戒，所奉正故。
	20.篤信淨戒，所修真正。不為邪部之所染污。

	23.一切無過故，名不可呵戒。
	25.持不呵戒，一切戒不散故。
	23.行持戒要，無能傳非，說其瑕穢，無邪心故。
	23.無能說非，言有瑕疪。所以然者？斯由行正，不懷邪道。

	24.守護諸根故，名為善護戒。
	26.持善堅戒，防護諸根故。
	24.其戒完具，不復迷惑從六衰
故。
	24.其戒完具，不復迷惑。

	25.諸佛所念故，名為名聞戒。
	27.持名聞戒，諸佛所念故。
	27.所奉戒行，莫不宣聞。諸佛正覺，之所知故。
	25.所演音響，莫不宣聞。諸佛正覺之所扶持。

	26.如法物中，知量取故，名為少欲戒。
	28.受少欲戒，斷貪惜故。
	28.戒無所求，如己樂故。
	26.任己娛樂，亦無所求。

	27.斷慳貪故，名知足戒。
	29.持知足戒，無不厭故。
	29.戒知止足，無所貪故。
	27.常知止足，無所貪慕。

	28.身心遠離故，名遠離戒。
	30.持性淨戒，身心寂滅故。
	26.身意坦然，無所樂故。
	29.身意澹然
，無所欣樂。

	29.離眾鬧語故，名阿蘭若戒。
	31.持阿蘭若戒，離憒鬧故。
	30.常好閑居，未曾喜樂於眾鬧故。
	30.常好閑居，無心親近在於亂憒。

	30.不視他面望有所得故，名為具足聖種戒。
	32.持聖種戒，不求他意故。
	31.戒能備悉，如道法訓，不從他人，有所受故。
	31.具能分別，備悉道法。不從外道，有所諮受。

	31.屬
善根故，名細行頭陀戒。
	33.持威儀戒，一切善根得自在故。
	32.謹慎禁戒，不以好服而為綺飾。德無能逮，誓如本願，不以甘美而亂意也。所以者何？以有道力制眾惡故。
	32.謹慎威儀，未曾失禮。不以好服而為綺雅。誓如本願，德無能逮。不以甘美而亂心意。己有道力，制持德業。

	32.生人天中故，名隨說行戒。
	34.持如說戒，人天歡喜故。
	33.所行如戒，諸天人民，莫不悅故。
	33.所修順戒，不妄調戲。天人衛護，使成究竟。

	33.救一切眾生故，名為慈戒。
	35.持慈心戒，護眾生故。
	34.行慈心戒，護眾生故。
	34.行慈普念，眾生之類。

	34.忍一切苦故，名為悲戒。
	36.持悲心戒，能忍諸苦故。
	35.修悲哀戒，忍眾苦故。
	35.又修悲哀，忍眾塵勞。

	35.心不退沒故，名為喜戒。
	37.持喜心戒，心不懈怠故。
	36.遵于護戒，不[解>懈]怠故。
	36.遵奉守護，使不懈怠。

	36.離憎愛故，名為捨戒。
	38.持捨心戒，離愛恚故。
	37.以等心戒，為一切眾，任於善惡，無二心故。
	37.行平等心，善惡無二。為一切任，荷負重擔。

	37.降伏心故，名為自見過戒。
	39.持自省戒，心善分別故。
	38.常察禁戒，不為損耗，不聽其心，為馳騁故。
	38.常察觀了，不為損耗。不聽心識，馳騁眾想。

	38.護彼心故，名為不錯戒。
	40.持不求短缺戒，護他心故。
	39.戒不念惡，不傳人非，護一切故。
	39.不念其惡，不傳人非。護一切意。

	39.善護戒故，名為善攝戒。
	41.持善攝戒，善守護故。
	40.堅執持戒，不聽其意，隨所欲故。
	40.總攝牢固，不興其意。隨所思惟。

	40.成熟眾生故，名為布施戒。
	42.持惠施戒，教化眾生故。
	41.順布施戒，養育一切眾生之故。
	41.念恒布施，養育一切，眾生之類。

	41.無所願故，名忍辱戒。
	43.持忍辱戒，心無恚礙故。
	42.為忍辱戒，不起心故。
	42.使行忍辱，不起異心。

	42.不懈退故名精進戒。
	44.持精進戒，不退還故。
	43.志精進戒，不迴轉故。
	43.志願精進，終不迴轉。

	43.集助禪法故，名為禪戒。
	45.持禪定戒，長諸禪支故。
	44.禪思之戒，得安定故。
	44.禪思寂寞，得安隱定。

	44.多聞善根，無厭足故，名為智慧戒。
	46.持智慧戒，多聞善根無厭足故。
	45.奉
智慧戒，博聽
正義
，無厭足故。
	45.奉遵智慧，博攬眾義。所演如海，亦無厭足。

	45.從多聞得智慧故
，名為求多聞戒。
	47.持多聞戒，博學堅牢故。
	46.修廣聞戒，覺要法故。
	46.故修廣聞，學戒要法。

	46.集助七覺法故，名親近善知識戒。
	48.持親近善知識戒，助成菩提故。
	47.隨善師戒，達諸法故。
	47.隨逐善友，欲達諸法。

	47.捨邪道故，名離惡知識戒。
	49.持遠離惡知識戒，遠離惡道故。
	48.捨惡師戒，離眾邪學，不真路故。
	48.常離惡師，遠諸邪學。夫邪學者，非真正道。

	48.觀無常故，名不貪身戒。
	50.持不惜身戒，觀無常想故。
	49.無猗身戒，知諸萬物皆無常故。
	49.無猗身相，貪著文飾。知諸萬物，皆歸無常。

	49.勤集善根故，名不信
命戒。
	51.持不惜命戒，勤行善根故。
	50.不貪命戒，其功德業，如紫金故。
	50.其戒功德，淨如紫金
。

	50.深心清淨故，名不悔戒。
	52.持不悔戒，心清淨故。
	51.無悔恨戒，其意淨故。
	51.所施意淨，亦無悔恨。

	51.行清淨故，名不假偽戒。
	53.持不邪命戒，心行清淨故。
	52.無虛飾戒，學清淨故。
	52.心意清淨，終無虛飾。

	52.深心無垢故，名無熱戒。
	54.持不焦戒，畢竟清淨故。
	53.不煩苛戒，其意鮮明，無垢濁故。
	53.所學微妙，亦不煩憒
。其意鮮明，無有垢濁。

	53.善起業故，名無憂戒。
	55.持不燒戒，修善行業故。
	54.不焦然戒，不燒身故。
	54.本行清淨，心不焦燃。

	54.不自高故，名無慢戒。
	56.持無慢戒，心下不憍故。
	
	

	55.離染欲故，名不戲調戒。
	57.持不掉戒，遠離諸欲故。
	55.不迷惑戒，不隨欲故。
	55.雖在迷惑，不隨淫欲。

	
	
	56.不危燒戒，無所害故。
	

	56.心質直故，名不自高戒。
	58.持不高戒，心平直故。
	
	

	57.心調和故，名有羞戒。
	59.持柔和戒，心無抵突故。
	57.無抵突
戒，心不亂故。
	56.意不懷亂，常若一定。

	58.惡心不發故，名調善戒。
	60.持調伏戒，無惱害故。
	58.伏心之戒，意無誤故。
	57.息諸結縛，永無起滅，終不誤失。

	59.滅諸煩惱故，名為寂滅戒。
	61.持寂滅戒，心無垢穢故。
	59.通寂靜戒，不為俗業之所廢故。
	58.靜寂通徹。

	60.如說行故，名為隨所教戒。
	62.持順語戒，如說行故。
	60.順真正戒，智如教故。
	

	61.行四攝法故，名教化眾生戒。
	63.持化眾生戒，不離攝法故。
	
	

	62.不失自法故，名為護法戒。
	64.持護正法戒，不違如實故。
	
	

	63.本來清淨故，名一切願滿戒。
	65.持如願成就，於諸眾生心平等故。
	61.具諸願戒，本清淨故。
	59.戒具不缺，無所漏失。

	64.迴向無上道故，名至佛法戒。
	66.持親近佛戒，願求如來無上戒故。
	62.如如來戒。所以者何？隨本要故。
	60.隨其本要，亦不遺捨。

	65.等心一切眾生故
，名得佛三昧戒。
	67.持入佛三昧，具足一切諸佛法故。
	63.如佛定戒，常懷等心，度眾生故。
	61.諸佛定根，而悉分別。用平等心，度諸眾生。

	
	
	64.從一切智入道門戒
。所以者何？不抱恨故。
	62.從一切智入解脫
門，遊諸三昧悉現
在前。

	大德舍利弗！是六十五分。
	舍利弗！是名菩薩六十七事，淨治戒眾，而不可盡。
	是為菩薩六十四事，清淨禁戒而不可盡。
	不貪身命，不有一切亂想之念，不計我人壽命之著，亦不思惟名色痛想行識，不猗身口四大造色。其真諦想，實解如本。分別造色，一無有二。

�[1]四＝三十一【宋】【元】【宮】。＝三十二【明】。(大正26，107d，n.16) 


[2]按：《大正藏》原作「第四」，今依宋本等改作「第三十一」。


� 按：《大正藏》原為「不」字，今依《高麗藏》改成「下」。參見《高麗藏》（16冊）卷16，


p.841c5。


� 失＝共【宋】【元】【明】【宮】。(大正26，108 d，n.1)


� 參見《大方廣佛華嚴經》卷35〈26 十地品〉(大正10，185c1-15)，《十住經》卷1〈2 離垢地〉 (大正10，504b17-504c22)，《佛說十地經》卷2〈2 菩薩離垢地〉(大正10，542b23-543a12)。


�[1]參見《雜阿毘曇心論》卷4〈4 使品〉：「使即煩惱，彼纏一切煩惱俱故。」(大正28，904b


29-c1)


[2]使：異名結使、隨眠。把人束縛在痛苦上，令不得離苦。參見瓜生津隆《十住毘婆沙論(Ⅱ)》


（《新國譯大藏經(12)》，p.380，n.1）


�[1]纏：它是支配着人之情欲，防礙眾生行善。參見瓜生津隆《十住毘婆沙論(Ⅱ)》（《新國譯大


藏經(12)》，p.380，n.2）


[2]參見《眾事分阿毘曇論》卷4〈6 分別攝品〉：「纏法，謂諸煩惱法。」(大正26，648b16)


[3]《眾事分阿毘曇論》卷1〈1 五法品〉：「有八纏：謂睡、眠、掉、悔、慳、嫉、無慚、無愧


(於十纏中，無忿、覆也)。」(大正26，628b5-6) 


�[1]潛在的煩惱，稱為使(隨眠 —— 不現行)；顯在表面的煩惱，稱為纏(現行)。參見《阿毘達磨俱舍論》卷19〈5 分別隨眠品〉：「煩惱睡位說名隨眠，於覺位中即名纏故。何名為睡？謂不現行種子隨逐。何名為覺？謂諸煩惱現起纏心。」(大正29，99a3-6)


[2]釋遁倫集撰《瑜伽論記》卷22：「離垢染者，離纏垢也。無濁穢者，離使、隨眠也。又初離


煩惱，後離於業。」(大正42，807a2-4)


[3]《入阿毗達磨論》卷上：「煩亂逼惱身心相續，故名煩惱，此即隨眠。」（大正28，984a17


-18）


[4]◎《俱舍論》卷21〈5 分別隨眠品〉：「根本煩惱亦名為纏。」(大正29，109b21)


◎《順正理論》卷54：「纏八：無慚、愧、嫉、慳，并悔、眠及掉舉、惛沈，或十加忿、覆


。····· 無慚、慳、掉舉，皆從貪所生；無愧、眠、惛沈，從無明所起；嫉、忿，從瞋起；悔，從疑：覆，諍····· 如是十種繫縛含識置生死獄，故名為纏。或十為因，起諸惡行，令拘惡趣，故名為纏。」(大正29，646a1-12)


� 慢＝漫【明】。(大正26，108 d，n.2）


�[1]參見《眾事分阿毘曇論》卷5〈6 分別攝品〉：「云何九十八使？謂三十六使欲界繫，三十一使色界繫，三十一使無色繫。」(大正26，654a27-28)


[2]《大智度論》卷27〈1 序品〉：「煩惱名略說則三毒，廣說則三界九十八使，是名煩惱。」(大正25，260c1-2)


[3]沙門圓暉述《俱舍論頌疏論本》卷19：「如是三十六中，見分十二，謂苦下五見，集滅各二見，道諦有三見，故成十二也。疑分為四，四諦各一也，餘四各五，餘貪等四，各通五部，四五二十也。兼前十二見及四疑故，欲界中有三十六，色無色，除瞋餘等如欲說者，色無色界，於五部下，各除瞋恚，餘與欲同，故色無色各三十一。兩界合論成六十二，通前三十六，總計成九十八使。更加十纏。名一百八煩惱。」(大正41，924a8-16)


[4]九十八使：此為貪，瞋，痴，慢，疑，身，邊，邪，取，戒之10隨眠，配於三界〔欲、色、無色界〕五部〔見道（4諦）＋修道〕者。


◎⊙即欲界見苦所斷10種，見集及見滅所斷7種（除身邊戒），見道所斷8種（除身邊），並欲界修所斷4種（貪瞋痴慢），合之欲界有36種。（10＋7＋7＋8＋4＝36）


⊙色、無色界無瞋，故於5部〔見道（4諦）＋修道〕減之，各有31種。（36－5＝31）


◎⊙欲界36種，色、無色界，各有31種，故為98種。（36＋31＋31＝98）


⊙也就是見惑88使，加修惑之10隨眠，故為98種。（88＋10＝98）


� 侮＝悔【宋】【元】【明】【宮】。(大正26，108 d，n.3）


� 參見《雜阿含經．1139經》卷41：「比丘！於諸善法無信敬心，若聞說法，彼則退沒。若惡


智人於諸善法無精進、慚愧、智慧、聞說法者，彼則退沒。若人貪欲、瞋恚、睡眠、掉悔、


疑惑，身行慠暴，忿恨失念，不定無智，聞說法者，彼則退沒。世尊！如是比[丘]！諸惡人者，


不能令心住善法，況復增進。當知是輩，隨其日夜，善法退減，不能增長。」(大正2，301a3


-10)


� 佷（ㄏㄣˇ）：凶狠。《國語．晉語九》：‟ 宣子曰：ʽ宵也佷。ʼ 對曰：ʽ宵之佷在面，瑤之佷在心。ʼ ˮ 韋昭 注：‟ 佷，佷戾，不從人也。ˮ（《漢語大詞典（一）》，p.1357）


�[1]佷戾＝恨【宋】【元】【明】【宮】。(大正26，108 d，n.4）


[2]戾 (lìㄌㄧˋ)：3.暴虐；暴戾。（《漢語大詞典（七）》，p.347）


�◎不忍：3.不收斂。（《漢語大詞典（一）》，p.394）


◎收斂(liǎnㄌㄧㄢˇ)：5.檢點行為，約束身心。（《漢語大詞典（五）》，p.381）


� 足＝法【宋】【元】【宮】。(大正26，108 d，n.5）


� 待查。


� 七＝十【宋】【元】【明】【宮】。(大正26，108 d，n.6)


� 眾生乃至大乘二十字，宋元明宮四本，俱作五言四句偈。(大正26，108 d，n.7)


�〔此〕－【宋】【元】【明】【宮】。(大正26，108 d，n.8)


�[1]參見《大方廣佛華嚴經》卷16〈15 十住品〉：「菩薩於諸眾生發十種心。何者為十？所謂利益心、大悲心、安樂心、安住心、憐愍心、攝受心、守護心、同己心、師心、導師心為十。」(大正10，84b13-16)


[2]《大方廣佛華嚴經》卷35〈26 十地品〉：「菩薩摩訶薩復於一切眾生生 ── 利益心、安樂心、慈心、悲心、憐愍心、攝受心、守護心、自己心、師心、大師心。」(大正10，186a12-15)


� 參見《大方廣佛華嚴經》卷8〈11 菩薩十住品〉：「大悲救護我所心，起大師心如來心。」(大正9，447c20)


�[1]參見《十住經》卷1〈2 離垢地〉：「爾時，於一切眾生中，生安隱心、樂心、慈心、悲心、憐愍心、利益心、守護心、師心、大師心、我所有心。作是念：是諸眾生，墮於邪見，隨逐邪心，行邪險道，甚可憐愍，我等應令是眾生，住正見道。」(大正10，505b6-10)


[2]《佛說十地經》卷2〈2 菩薩離垢地〉：「復次！菩薩於有情所轉更發起，利益心、安樂心、悲心、憐愍心、攝受心、守護心、自己心[視若自己之意]、軌範心、發起師心。此作是念：苦哉！有情墮在邪見，隨邪思量，順邪意樂，行於僻路稠林之中。我應令彼，歸於正趣正見之道，令得安住如實法中。」(大正10，543b28-c4)


[3]《大乘集菩薩學論》卷10〈7 護受用福品〉：「《寶光明陀羅尼經》云：佛言：佛子！此初發心菩薩，先於一切眾生發十種心。何等為十？所謂：利益心、安樂心、憐愍心、潤澤心、愛樂心、攝取心、守護心、平等心、教授心、稱讚心，是十種發心。」(大正32，105b15-19)


[4]《大方廣佛華嚴經》卷35〈26 十地品〉：「佛子！十不善業道，能生此等無量無邊眾大苦聚。是故菩薩作如是念：『我當遠離十不善道，以十善道為法園苑，愛樂安住，自住其中，亦勸他人令住其中。』


佛子！此菩薩摩訶薩，復於一切眾生生利益心、安樂心、慈心、悲心、憐愍心、攝受心、守護心、自己心、師心、大師心，作是念言：『眾生可愍，墮於邪見、惡慧、惡欲、惡道稠林，我應令彼住於正見，行真實道。』」(大正10，186a9-17)


[5]《大方廣佛華嚴經》卷24〈22 十地品〉：「諸佛子！如是十不善道，皆是眾苦大聚因緣。菩薩復作是念：我何故不離是十不善道，行十善道，亦令他人，行此善道？如是念已：即離十不善道，安住十善道，亦令他人，住於善道。是菩薩爾時於一切眾生，生安隱心、樂心、慈心、悲心、哀愍心、利益心、守護心、師心、大師心、自己心，作是念：是諸眾生，墮於邪見隨逐邪心，行邪險道，甚可哀愍，我應令彼住正見道。」(大正9，549b21-29)


� 參見《佛說十地經》卷2〈2 菩薩離垢地〉：「苦哉！有情墮在邪見，隨邪思量，順邪意樂，行於僻路稠林之中。我應令彼歸於正趣正見之道，令得安住如實法中。」(大正10，543c1-4)


� 參見《佛說十地經》卷2〈2 菩薩離垢地〉：「是諸有情，互相乖離違諍欺凌，常無間斷忿恨熾然，我當令彼住於無上大慈之中。」(大正10，543c4-5)


�〔諸〕－【宋】【元】【明】【宮】。(大正26，108 d，n.9)


� 參見《佛說十地經》卷2〈2 菩薩離垢地〉：「是諸有情，心無厭足，希求他財邪命自活，我當令彼，住於清淨身、語、意業正命法中。」(大正10，543c5-7)


� 參見《佛說十地經》卷2〈2 菩薩離垢地〉：「是諸有情，隨貪瞋癡因緣而轉，常以種種煩惱火焰之所燒爇，不復訪求出要方便。我當令彼除滅一切煩惱熾火，住無災患清涼涅槃。」 (大正10，543c7-10)


� 稠(chóuㄔㄡ ˊ)：1.多。2.繁密。稠林：密林。（《漢語大詞典（八）》，p.103） 


� 參見《佛說十地經》卷2〈2 菩薩離垢地〉：「是諸有情，癡昏瞖瞙無明黑暗之所覆蔽，入在廣大黑暗稠林，遠離慧明墮大暗處，趣入見取險難之路。我當令彼得無障礙清淨慧眼，能知一切法如實性不隨他教。」(大正10，543c10-14)


� 出＝善【宮】。(大正26，109d，n.1)


� 參見《佛說十地經》卷2〈2 菩薩離垢地〉：「是諸有情，馳騁生死曠野險道，將墮地獄、傍生、餓鬼惡趣深坑，投妄惡見邪見絙網。愚癡榛梗之所覆蔽，行邪僻路，喪失慧目，闕大導師，有非出離想遊波旬境，劫賊所擒遠離大悲善巧導者，趣入諸魔意樂稠林，去佛意樂極為深遠。此諸有情，我當從彼如是生死曠野險難救拔濟度，令得安住一切智智無畏大城。」(大正10，543c14-21)


�[1]欲流 ——


參見《增壹阿含經》卷23：「云何名為欲流？所謂五欲是也。云何為五？所謂若眼見色起


眼色想、若耳聞聲起識想、若鼻嗅香起識想、若舌知味起識想、若身知細滑起識想，是謂名


為欲流。」(大正2，672b19-23) 


[2]有流 ——


◎參見《增壹阿含經》卷23：「云何名為有流？所謂有者，三有是也。云何為三？所謂欲有．


色有．無色有，是謂名為有流也。」(大正2，672b23-25)


◎《雜阿含經》卷6：「佛告羅陀：善哉所問！當為汝說。所謂有流者，愚癡無聞凡夫於色集．色滅．色味．色患．色離不如實知。不如實知故，於色愛樂．讚歎．攝受．染著，緣愛樂色故取，緣取故有，緣有故生，緣生故老．病．死．憂．悲．惱．苦增，如是純大苦聚斯集起。受．想．行．識亦復如是，是名有流。」(大正2，37c9-16)


[3]見流 ——


 參見《增壹阿含經》卷23：「云何名為見流？所謂見流者，世有常．無常、世有邊見．無邊見、彼身彼命．非身非命、有如來死．無如來死、若有如來死．無如來死、亦非有如來死．亦非無如來死，是謂名為見流。」(大正2，672b25-29)


[4]無明流 ——


 參見《增壹阿含經》卷23：「彼云何無明流？所謂無明者，無知．無信．無見心。意貪欲恒有希望，及其五蓋，貪欲蓋．瞋恚蓋．睡眠蓋．調戲蓋．疑蓋。若復不知苦．不知習．不知盡．不知道，是謂名為無明流。」(大正2，672b29-c4)


� 這四種被稱為激烈之流，如湍急的流水。參見瓜生津隆《十住毘婆沙論(Ⅱ)》（《新國譯大藏經(12)》，p.382，n.1）


� 濤(tāoㄊㄠ)：1.大波浪。濤波：大波，波濤。（《漢語大詞典（六）》，p.180）


� 洄＝迴【宋】【元】【宮】。(大正26，109d，n.2)


�◎洄(huíㄏㄨㄟˊ)：2.引申為上溯，往上推求。3.水流回旋。4.回旋的流水。


洄洑：亦作“洄澓”。湍急回旋的流水。（《漢語大詞典（五）》，p.1149）


◎澓(fúㄈㄨˊ)：1.水回流。（《漢語大詞典（六）》，p.142）


洑(fúㄈㄨˊ)：1.漩渦。洑洄：盤旋的水。（《漢語大詞典（五）》，p.1166）


� 參見《成實論》卷14〈182 惡覺品〉：「


具足善覺者：若人雖不睡眠而起不善覺，所謂欲覺、瞋覺、惱覺，若親里覺、國土覺、不死覺、利他覺、輕他覺等。寧當睡眠，勿起此等諸不善覺，應當正念出等善覺，所謂出覺、不瞋惱覺，八大人覺。欲覺者：謂依欲生覺。於五欲中見有利樂，是名欲覺。為衰惱眾生，是名瞋覺、惱覺。行者不應念此三覺。所以者何？


念此三覺，則得重罪。又先已說，貪等過患。以此過患故，不應念。


問曰：何故不說癡等覺耶？


答曰：是三惡覺次第而生，餘煩惱不如是。行者或念五欲故，生貪覺。不得所貪故，生瞋恚。瞋成名惱，是故不說癡等。又癡所成果，所謂貪恚。若從貪恚生不善業，此三覺名不善業因。」(大正32，352b1-14)


�[1]參見《佛說十地經》卷2〈2 菩薩離垢地〉：「是諸有情，沒大瀑流，波浪淪溺入欲有見，無明瀑流沿生死駛愛河漂轉，湍馳奔激不暇觀察，隨順欲恚害覺彌漫。身見羅剎之所執持，趣入欲習氣洄澓旋返，於中沈溺欣樂淤泥洪濤漂擲。我慢灘渚無有依怙，不能超越六處聚落，遠離善巧能濟度者。我以大悲善根勢力，救拔令住於無災患離塵寂靜，無諸恐怖一切智洲。」(大正10，543c21-28)


 [2]參見《十住經》卷1〈2 離垢地〉：「是諸眾生為諸煩惱暴水所沒，常為欲流、有流、見流、無明流所漂，常隨生死，相續不絕，入大愛河。為諸煩惱勢力所食，不能得求出要之道，常為欲覺、瞋覺、惱覺惡虫所害。又為身見水虫[虫＝中]羅剎所執，入於五欲深流洄澓諸難之中。為喜愛淤泥之所染污，我慢陸地之所焦枯，無所歸趣，於十二入怨賊聚落，不能得出，不遇導師能正度者，我等應於是眾生，生大慈悲，以大善根力，而拔濟之，得安隱處，離諸驚怖隱沒，住一切智慧寶洲。」(大正10，505b28-c9)


� 參見《雜阿含經．1172經》卷43：「


如是士夫免四毒蛇、五拔刀怨、六內惡賊，復得脫於空村群賊，渡於浚流，離於此岸種種怖畏，得至彼岸安隱快樂，我說此譬，當解其義。比丘！


◎篋者：譬此身色麁四大，四大所造精血之體，穢食長養，沐浴衣服，無常變壞危脆之法。


◎毒蛇者：譬四大，地界、水界、火界、風界，地界若諍，能令身死，及以近死，水、火、風諍亦復如是。


◎五拔刀怨者：譬五受陰。


◎六內賊者：譬六愛喜。


◎空村者：譬六內入，善男子，觀察眼入處，是無常變壞。


◎執持眼者：亦是無常虛偽之法，耳、鼻、舌、身、意入處亦復如是。


◎空村群賊者：譬外六入處，眼為可意、不可意色所害，耳聲、鼻香、舌味、身觸、意，為可意、不可意法所害。


◎浚流者：譬四流，欲流、有流、見流、無明流。


◎河者：譬三愛，欲愛、色愛、無色愛。


◎此岸多恐怖者：譬有身。


◎彼岸清涼安樂者：譬無餘涅槃。


◎栰者：譬八正道。


◎手足方便截流渡者：譬精進勇猛到彼岸。


◎婆羅門住處者：譬如來、應、等正覺。」(大正2，313c6-25)


�參見《佛說十地經》卷2〈2 菩薩離垢地〉：「


◎是諸有情，閉在於彼多苦愁惱憂，隨非愛愛憎連縛，常與愁歎相應。隨轉渴愛械鋜之所撿繫，無明昏暗稠林，覆障三界牢獄。我當令彼永離三界，住無障礙究竟涅槃。


◎是諸有情，執著於我，從蘊執藏不能勝進，隨順四種顛倒而行，依止六處空曠聚落，被四大種毒蛇迫逐，五蘊怨賊之所嬈害受無量苦。我當令彼住於最勝無依著處，謂於離障無餘涅槃。」(大正10，543c29- 544a8)


� 狹劣：淺陋卑劣。（《漢語大詞典（四）》，p.52）


�[1]參見《佛說十地經》卷2〈2 菩薩離垢地〉：「是諸有情，勝解下劣怯弱狹小，聞興無上一切智心，設求出離唯發聲聞、獨覺乘意。我當令觀微妙佛法，住於廣大無上道心。」 (大正10，544a8-10)


[2]另參見《大方廣佛華嚴經》卷35〈26 十地品〉(大正10，185c16-186b24)，《十住經》卷1


〈2 離垢地〉(大正10，505c1-505c20)。


�[1]參見《佛說十地經》卷2〈2 菩薩離垢地〉：「唯諸佛子菩薩，如是隨順淨戒力所住持，善巧引發諸所作事。」(大正10，544a10-12)


[2]《十地經論》卷4〈離垢地〉：「諸佛子！菩薩如是隨順持戒力，善能廣起方便行故。」(大正26，152b7-8)


[3]《大方廣佛華嚴經》卷24〈22 十地品〉：「諸佛子！是菩薩如是隨順持戒力，善能廣生大慈悲心。」(大正9，550a8-9)


� 業＝善【宋】【元】【明】【宮】。” (大正26，109d，n.3) 


� 羸(léiㄌㄟˊ)：羸劣：1.疲弱。（《漢語大詞典（六）》，p.1400）


�（不）＋失【宋】【元】【明】【宮】。(大正26，109d，n.4)


� 入＝住【宋】【元】【明】【宮】。(大正26，109d，n.5)


� 善＝若【宋】【元】【宮】。(大正26，109d，n.6)


� 參見《大方等大集經》卷27〈無盡意菩薩品〉(大正13，189b5-c23)。


�參見《大寶積經》卷112〈普明菩薩會〉：「


如是迦葉！但名沙門婆羅門，而無沙門婆羅門實功德行，亦如貧人為名所壞。


◎譬如有人漂沒大水，渴乏而死。如是迦葉！有諸沙門多讀誦經，而不能止貪恚癡渴，法水漂沒煩惱渴死墮諸惡道。


◎譬如藥師持藥囊行而自身病不能療治，多聞之人有煩惱病亦復如是，雖有多聞不止煩惱不能自利。


◎譬如有人服王貴藥，不能將適為藥所害，多聞之人有煩惱病亦復如是，得好法藥不能修善自害慧根。迦葉！


◎譬如摩尼寶珠墮不淨中不可復著，如是多聞貪著利養，便不復能利益天人。


◎譬如死人著金瓔珞，多聞破戒比丘，被服法衣受他供養亦復如是，如長者子剪除爪甲，淨自洗浴塗赤栴檀，著新白衣頭著華鬘中外相稱，如是迦葉！多聞持戒被服法衣，受他供養亦復如是。


又大迦葉！四種破戒比丘似善持戒，何謂為四？


◎有一比丘具足持戒，大小罪中心常怖畏，所聞戒法皆能履行，身業清淨口業清淨，意業清淨  正命清淨，而是比丘說有我論，是初破戒似善持戒。


◎復次迦葉！有一比丘誦持戒律，隨所說行身見不滅，是名第二破戒比丘似善持戒。


◎復次迦葉！有一比丘具足持戒，取眾生相而行慈心，聞一切法本來無生心大驚怖，是名第三破戒比丘似善持戒。


◎復次迦葉！有一比丘具足修行，十二頭陀見有所得，是名第四破戒比丘似善持戒。


復次迦葉！善持戒者，無我無我所，無作無非作，無有所作，亦無作者，無行無非行，無色無


名，無相無非相，無滅無非滅，無取無捨，無可取無可棄，無眾生無眾生名，無心無心名，無


世間無非世間，無依止無非依止，不以戒自高不下他戒，亦不憶想分別此戒，是名諸聖所持戒


行，無漏不繫不受三界，遠離一切諸依止法。」(大正11，636c2-637a6)


�[1]參見《佛說十地經》卷2〈2 菩薩離垢地〉：「菩薩四攝法中，愛語偏多；十到彼岸中，戒到


彼岸而為增上；餘到彼岸，隨力隨分，非不修行。」(大正10，544a29-b2)


[2]《十地經論》卷4〈2離垢地〉：「菩薩爾時，於四攝法中，愛語偏多；十波羅蜜中，戒波羅蜜增上；餘波羅蜜，非不修集，隨力隨分。」(大正26，152c12-14)


[3]《大方廣佛華嚴經》卷24〈22 十地品〉：「菩薩爾時，於四攝法，愛語偏多；十波羅蜜，戒波羅蜜偏勝；餘波羅蜜，亦皆修集，隨地增長。」(大正9，550a19-21)


[4]《大方廣佛華嚴經》卷35〈26 十地品〉：「佛子！此菩薩，四攝法中，愛語偏多；十波羅蜜中，持戒偏多；餘非不行，但隨力隨分。」(大正10，186c9-11)


�[1]參見印順法師著《初期大乘佛教之起源與開展》：


◎p.26：「第二項  初期大乘經部類 ──


《無盡意經》，《阿差末經》，《無盡意菩薩問》：與竺法護譯的《阿差末菩薩經》同本。《論》上說：「《寶頂經》中〈和合佛法品〉中，無盡意菩薩於佛前，說六十五種尸羅波羅蜜分」，可見這部經在古代，是屬於《寶積經》的部類。宋智嚴共寶雲所譯《無盡意菩薩經》，現編入《大集經》第12分。」


◎p.1232：「第三項  大乘慧學 ──


《阿差末經》，7卷，晉竺法護譯。異譯本名《無盡意菩薩經》，4卷，宋智嚴共寶雲譯，今編入《大方等大集經》〈無盡意菩薩品〉」第12。《十住毘婆沙論》引這部經說：「《寶頂經》中，〈和合佛法品〉中，無盡意菩薩，於佛前說六十五種尸羅波羅蜜分。」「寶頂」是「寶積」的異譯，可見這部經，古代是屬於《寶積經》的。」


[2]另參見 [附錄1]：《大方等大集經》卷27〈12 無盡意菩薩品〉(大正13，189c26-190b10)，


《阿差末菩薩經》卷2（大正13，590a8-b27），《最勝問菩薩十住除垢斷結經》卷2〈6 根門品〉(大正10，975c4-976a29)。


� 籌量：籌劃。籌思：謀劃；計劃思慮。（《漢語大詞典（八）》，p.1272）


�〔餘〕－【宋】【元】【明】【宮】。(大正26，109d，n.7)


�〔自〕－【宋】【元】【明】【宮】。(大正26，110d，n.1)


� 參見《大方廣佛華嚴經》卷35〈26 十地品〉：「薩摩訶薩第二離垢地，菩薩住此地，多作轉輪聖王，為大法主，具足七寶，有自在力，能除一切眾生慳貪破戒垢，以善方便令其安住十善道中；為大施主，周給無盡，布施、愛語、利行、同事 —— 如是一切諸所作業，皆不離念佛，不離念法，不離念僧，乃至不離念具足一切種、一切智智。」(大正10，186c11-18)


� 惱苦＝苦惱【宋】【元】【明】【宮】。(大正26，110d，n.2)


� 當＝常【宋】【元】【明】【宮】。(大正26，110d，n.3)


�[1]參見《中論》卷3〈17 觀業品〉第3、4偈： 


「身業及口業，作與無作業；如是四事中，亦善亦不善。 


從用生福德，罪生亦如是；及思為七法，能了諸業相。」(大正30，21c13-16) 


[2]印順法師著《中觀論頌講記》p. 275-278：「


※這兩頌，成立七業。但頌文隱晦，很難確指是那七業。


◎青目論中沒有清楚的說明，清辨釋也同樣的含糊。嘉祥疏中舉出幾種不同的解說，但只採取了一種。就是身、口、意三業中，意業在七業中名思；身、口分為六種，就成了七業。身、口的六業，前四種在頌文中可以明白的看出，是「身業」、「口業」、「作」業、「無作業」。但也可解說為身有作業、無作業，口有作業、無作業，成為四業。作與無作，或譯表與無表。正在身體活動、語言談說的時候，此身語的動作，能表示內心的活動，是身口的作業。因身口的造作，生起一種業力，能感後果，他不能表示於外，故名身口的無作業。作業是色法的，由色法所引起的無表業，所以也是色法的，不過是無所表示罷了。這無表色，毘婆沙論師說是實有的，雜心論說是假有的。


◎在這「四」種業當「中」，有「善」業「不善」業，而善不善業，又各有兩類，一是造作時候所成的業，一是受用時候所起的業。如甲以財物布施乙，在甲施乙受時，即成就善業；乙受了以後，在受用時，甲又得一善業。青目釋舉射箭喻說：放箭射人，射出去是一惡業，箭射死了那個人，又是一惡業；如沒有射死，那只有射罪，無殺罪。前者是約能作者方面說的，後者是約所受者方面說的。」


※上一頌約能造作說，「從用生福德，罪生亦如是」，即是約受用業而說。但這樣講來，似乎不止七種業了。


◎嘉祥說：善惡各有七種業：善的七業是身、口、作、無作、作時善、受用善、思業；惡的七業是身、口、作、無作、作時惡、受用惡、思業。依我看，七業應該是身、口、作、無作、善、不善，與思。從用生福德，罪生亦如是二句，是身口業所以成為福業罪業的說明。


◎意思是說：作無作業的善惡，不僅在於內心的思慮，也不僅在於身口的動作，要看此一動作，是怎樣的影響對方，使他人得何種受用而定。如布施，決不單單作布施想，也不單是用手把財物丟出去，必須施給人，人受了受用快樂，受者能得到好的受用，所以成為善的福德業。又如殺人，他人受痛苦以至命絕，所以也就成為罪業。所以，善惡二業的分別，就看對方受用的結果是怎麼樣。醫生的針割病人，不是罪業；以毒施人，使人或病或死，也不是福業。罪福必須注意對方的受用。凡說明業力，至少要講這七種：內心的動機，表現於身口的動作，及因此而起的無作，影響他人而成善不善的分別；明白了這七業，佛法中所說種種的業，就能正確了解。


◎所以說：「及思為七法，能了諸業相。」表現的身口業是作業，潛在的身口業是無作業。意業為什麼不說他有作無作業呢？思是心內種種分別思慮，內心的造作，是不能直接表示於人的，所以不名為表業；既非表業，當然也就沒有無表業。無表業是依有表業立的。在這些上，可見佛教的業力說，是怎樣的重視身口，重視社會關係，並不像後代的業力說，傾向於唯心論。上面所說，本是佛經中的舊義。但有部他們，以為這些業是真實有自性的。明白此等業性的差別，就可以建立起業果來了。」


� 參見《十住毘婆沙論》卷14〈28 分別二地業道品〉：「善中迎送、合掌、禮拜、恭敬、問訊、洗浴、按摩、布施等善身業，非不殺生等所攝。·····又！意業中除不貪取、不瞋惱、正見，餘善守攝心、信、戒、聞、定、捨、慧等善法。」(大正26，97c28-98a3)


� 二＝一【宋】【元】【明】【宮】。(大正26，110d，n.4)


� 參見《十住毘婆沙論》卷14〈28 分別二地業道品〉：「除身殺生、劫盜、邪婬，餘殘打、縛、閉、繫、鞭、杖、牽、挽等，但不死而已，如是不善身業非奪命等所攝。·····意業中除貪取、瞋惱、邪見，餘所有不守攝心，諸結使等不善法。」(大正26，97c26-98a2)


�《十住毘婆沙論》卷16〈31 護戒品〉(大正26，109b22-26)。


� 七＝一【宋】【元】【宮】。(大正26，110d，n.5)


� 七種染著：相似文參見《大智度論》卷21〈1 序品〉(大正25，218a13-23)。


� 以＝已【宋】【元】【明】【宮】。(大正26，110d，n.6)


� 參見《十住毘婆沙論》卷16〈31 護戒品〉(大正26，110a26-29)。


� 按：九種 ── 身三、口四七種，加上有漏、無漏二種。參見《十住毘婆沙論》卷16〈31 護


戒品〉(大正26，110 b25-c3)。


� 待查。


�（心生憍慢貪著）＋故【宋】【元】【明】【宮】。(大正26，110d，n.7)


� 參見《大寶積經》卷112〈普明菩薩會〉(大正11，636c26-637a5)。


�〔說〕－【宋】【元】【明】【宮】。(大正26，110d，n.8)


� 參見《大方等大集經》卷27〈無盡意菩薩品〉（大正13，190b11-29）。


� 癡＝疑【宋】【元】【明】【宮】。(大正26，111d，n.1)


� 熱：5.焦躁；憂灼。7.激動。（《漢語大詞典（七）》，p.232）


�[1]猗＝倚【宋】【元】【明】【宮】。(大正26，111d，n.2)


  [2]猗：即輕安。參見《雜阿含經》卷27：「有七覺分。何等為七？謂念覺分、擇法覺分、精進覺分、喜覺分、猗覺分、定覺分、捨覺分。」(大正2，193b15-17)


[3]《十住毘婆沙論》卷17〈33 助尸羅果品〉：「猗者：得如是法故，心輕、柔軟堪任受法。」(大正26，117b18-19)


�《大方等大集經》卷27〈12 無盡意菩薩品〉(大正13，190b29-c11)。


� 參見《十住毘婆沙論》卷16〈31 護戒品〉(大正26，109c12-110a25)。


� 參見《大方等大集經》卷27〈12 無盡意菩薩品〉(大正13，189c26-190b10)。


� 參見《阿差末菩薩經》卷2（大正13，590a8-b27）。


� 參見《最勝問菩薩十住除垢斷結經》卷2〈6 根門品〉(大正10，975c4-976a29)。


�諫諭：亦作“諫喻”。勸諫諷喻；勸諫曉喻。（《漢語大詞典（十一）》，p.333）


◎諷諭：亦作“諷喻”。用委婉的言語進行勸說。（《漢語大詞典（十一）》，p.347）


◎曉喻：明白勸導，告知。多用於上對下。（《漢語大詞典（五）》，p.832）


�◎卒（zuóㄗㄨㄛˊ）：爭鬥。（《漢語大詞典（一）》，p. 876） 


暴：1.凶惡殘酷。2.指強暴凶惡的人或行為。3.欺凌；凌辱。8.暴躁；急躁。（《漢語大詞典（五）》


，p. 821）


◎卒暴：急促；緊迫。（《漢語大詞典（一）》，p.876）


�◎周：1.嚴密；緊密。3.忠信。引申為親密。（《漢語大詞典（三）》，p.293）


◎接：1.會合；交往。4.靠近；接觸。（《漢語大詞典（六）》，p.704） 


� 款：2.喜愛；親熱。3.投合；融洽。4.交好。（《漢語大詞典（六）》，p.1444）


� 純淑：美善。（《漢語大詞典（九）》，p.752）


�[1]《阿差末菩薩經》卷1：「其六衰者，知色、聲、香、味、細、滑法。」(大正13，585c5-6)


[2]《中觀論疏》卷4〈3 六情品〉：「六塵亦名六衰，令善衰滅，亦名六欲，是人所欲故也。」(大正42，63b7-8)


� 澹然：1.恬淡貌。2.安定貌；安靜貌。（《漢語大詞典（六）》，p.176）


�◎屬：5.依托；寄托。7.滿足。參見 ‟屬厭ˮ。屬厭：亦作“屬饜”。（《漢語大詞典（四）》，


p.63）  


◎饜(yànㄧㄢˋ)：2.滿足。饜足：2.滿足。（《漢語大詞典（十二）》，p.587）


� 奉：9.施行；奉行。10.接受；接到。12.信奉；尊奉。13.奉承；順從。（《漢語大詞典（二）》


，p.1507）


� 博聞：多聞，見聞廣博。（《漢語大詞典（一）》，p.907）


� 正義：1.公正的、正當的道理。2.正確的或本來的意義。3.公道正直；正確合理。（《漢語大詞典（五）》，p.302）


� 信：6.信從，相信。8.任意；聽任。（《漢語大詞典（一）》，p.1414）


� 紫金：一種珍貴礦物。（《漢語大詞典（九）》，p.813）


� 煩憒：謂心煩意亂。（《漢語大詞典（七）》，p.188）


� 抵突：觸犯，逼近。（《漢語大詞典（六）》，p.474）

